




RÉAMHLÉIRIÚ

Áisíneacht stáit í An Ghníomhaireacht um Fháil 
Iarnróid (RPA) atá freagrach as córais iarnróid 
sráide agus metro a fhorbairt in Éirinn.  

Mar ghníomhaireacht sholáthair, téann an RPA i 
mbun na pleanála tosaí do thionscadail iompair a 
mbíonn mandáid aici a fhorbairt, faigheann sí na 
cumhachtaí dlíthiúla chun iad a chur i bhfeidhm 
agus ansin téann sí i bpáirtíocht le cuideachtaí a 
bhfuil na sainscileanna acu chun iad a thógáil is 
a reáchtáil.  D’fhorbair an RPA an Líne Dhearg is 
an Líne Uaine agus táid á reáchtáil go rathúil ag 
Veolia Transport.

Tá an rath atá ar Luas le feiceáil i bpleananna chun 
infheistiú breise a dhéanamh in iarnróid.  Faoi 
Transport 21, plean infheistíochta 10 mbliana an 
Rialtais in iompar poiblí, tá seacht líne nua Luas, dhá 
líne Metro agus Córas Thicéadaithe Comhtháite á 
bhforbairt ag an RPA.  Tá na tionscadail seo ar 
chuid de na cinn is mó agus is casta ar tugadh 
fúthu riamh in Éirinn.   

San fhorlíonadh seo lenár dTuarascáil Bhliantúil 
do 2008 soláthraímid roinnt eolais breise faoinár 
n-imeachtaí i 2008.

 
FEIDHMIÚCHÁN LUAS

D’fheidhmigh Luas go maith i 2008.

•	 D’iompraíomar 27.4 milliún paisinéir i 2008, ar 
laghdú de thart faoi 3.5% é ar 2007.  Bhí titim 
de 5.6% ar úsáid Líne Dhearg Luas agus titim 
de 1% ar Líne Uaine Luas.  Léiriú é an titim seo 
ar leibhéal fostaíochta agus ar ghníomhaíocht 
mhiondíola níos laige sna ceantair a ndéanann 
Luas freastal orthu.  Sa chéad leath de 2008 
d’fhan líon na bpaisinéirí ar Luas breá tréan 
ach ó mhí an Mheithimh ar aghaidh bhí meath 
le brath. Ceapaimid go leanfaidh an titim ar 
úsáid Luas le linn 2009.  

•	 Bhí barrachas de ¤6.2 milliún (roimh cháin) 
againn ar Oibríochtaí Luas i 2008.

•	 Thaisteal tramanna iomlán de 2.7 milliún 
ciliméadar i 2008.  Taistealaíodh  1.7 milliún 
ciliméadar den fhigiúr seo ar an Líne Dhearg 
agus 1 milliún ciliméadar ar an Líne Uaine.  

•	 Ritheadh os cionn 99% de na seirbhísí 
sceidealaithe i 2008. 

•	 Bhí méadú 24% ar úsáid an Chárta Chliste i 
2008 i gcomparáid le 2007.

•	 Baineadh meán-úsáid de 85% as an dá 
áis Páirceála agus Taistil ar an Líne Uaine.  
Dúnadh an áis P & T ag Áth an Ghainimh le 

linn 2008 chun go bhféadfaí an síneadh go 
Coill na Silíní a thógáil.   Baineadh meán-úsáid 
de 43% as an áis P & T ar an Líne Dhearg 
ag an mBó Dhearg.  Rinneadh cur isteach 
suntasach ar an gcarr-chlós seo le linn 2008 
chun uasghrádú ar acomhal an M50/N7 ag an 
mBó Dhearg a éascú.  Tá áiseanna breise P & T 
ar fáil anois ag ceann scríbe na Líne Deirge ag 
Tamhlacht.

 
Léiríonn taighde rialta, a rinneadh thar ceann 
Veolia, go bhfuil ard leibhéal sástachta i measc na 
gcustaiméirí le seirbhísí Luas.   Tríd is tríd, tá leibhéil 
sástachta na gcustaiméirí seasmhach agus ag éirí 
beagáinín fiú amháin.  Dlúthchuid de phátrún saoil 
na gcomaitéirí é an Luas agus feicimid níos mó 
daoine á úsáid anois mar áis chun a ngníomhaíochtaí 
fóillíochta a éascú.  

•	 Minicíocht Taistil - úsáideann 77% de phaisinéirí 
Luas ceithre uair sa tseachtain: úsáideoirí 
fánacha iad 23% de na paisinéirí.

•	 Méadú é an leibhéal sástachta de 76% ar leibhéal 
74% i 2007.

•	 Is dealraitheach 82% Luas dá gcáirde. 

•	 Sástacht de 68% leis an gCóras Ticéadaithe  
ar Luas.

FORBAIRT LÍONRA

METRO THUAIDH
Lean Metro Thuaidh air agus dul chun cinn maith 
á dhéanamh aige i 2008 le leanúint an phríomh-
chomórtais CPP.  Thairis sin, chríochnaigh an 
RPA an Ráiteas Tionchair Timpeallachta [RTT] 
don tionscadal agus chuir sí iarratas ar ordú 
iarnróid isteach go dtí An Bord Pleanála mí Mheán 
Fómhair 2008.  Tionóladh réamh-chruinniú den 
éisteacht bhéil, roimh thosú don éisteacht bhéil 
substainteach, ar 2 Márta 2009.   Táthar ag 
leanúint le mion-phlé faoin straitéis seachadta is 

fearr don tionscadal leis na geallsealbhóirí móra 
go léir ar a n áirítear comhlachtaí reachtúla, an 
mórphobal agus gnólachtaí áitiúla.   

Fuarthas na tairiscintí don phríomh-chomórtas 
CPP faoi dheireadh mhí Feabhra 2009.  Tá sé 
mar rún ag an RPA gearrliosta a dhéanamh den 
lucht tairisceana níos faide anonn sa bhliain mar 
ullmhúchán do chéim na Tairisceana Deireanaí is 
Fearr i bpróiseas soláthair na CPP.

Tosaíodh ar an bpleanáil agus ar na hoibreacha 
cumasúcháin freisin i 2008.  Tosaíodh chomh maith 
ar sholáthar pacáistí éagsúla obair cumasúcháin le 
linn na bliana agus meastar go gcuirfear tús leis 
na hoibreacha féin go luath tar éis d’ordú iarnróid 
teacht i bhfeidhm.

METRO THIAR
Le linn 2008 chuir an RPA foireann le chéile chun 
pleanáil an ordú iarnróid don Metro Thiar a chur 
chun cinn agus mar ullmhúchán do phróiseas 
soláthair na CPP.  Tosaíodh chomh maith ar an 
RTT a iniúchadh tar éis tréimhse comhairlithe. Ag 
an am céanna, críochnaíodh nach mór dearadh 
tagartha an tionscadail agus d’fhógair an RPA an 
bealach roghnaithe, an t-iosta, ionad na stadanna 
agus suímh Páirceála agus Taistil mí na Samhna. 
D’eagraigh an Institiúd Ríoga Ailtiuí in Eirinn 
comórtas deartha do dhroichead a thrasnódh 
Gleann na Life thar ceann na RPA.   

Críochnaíodh an cás gnó don Metro Thiar, cás 
a d’aithin bonn láidir iompair, airgeadais agus 
eacnamaíochta don tionscadal chomh maith le dúil 
suntasach margaidh san earnáil phríobháideach chun 
é a sheachadadh i gcomhar leis an RPA.   D’fhoilsigh 
Comhairlí Contae Bhaile Átha Cliath Theas agus Fhine 
Gall Dréacht-Scéimeanna Forlíontacha Ranníoca 
Forbartha faoi Alt 49 den Acht um Pleanáil agus 
Forbairt, 2000 chun tacú le seachadadh Metro 
Thiar agus mar chomhartha aitheantais ar an ról 
tábhachtach a bheidh ag an tionscadal chun forbairt 
inbhuanaithe a chur chun cinn sa dá chontae.  

Faomhadh na scéimeanna go luath i 2009.    

LUAS CHOILL NA SILÍNÍ
I 2008, rinneadh dul chun cinn maith ar na 
hoibreacha cumasúcháin do Luas Choill na Silíní.  
Críochnaíodh na mór-struchtúir uile a raibh gá leo 
don síneadh.    Críochnaíodh freisin na hoibreacha 
atreoraithe fóntais déanach i 2008 agus tá tógáil 
Bhóthar nua Bhaile Uí Ógáin dulta ar aghaidh go 
maith.  Níl le déanamh i 2009 ach an dromchla 
deireanach a chur air agus comharthaí tráchta a 
chur i bhfearas.    .  

Rinneadh dul chun cinn maith freisin ar an 
síneadh go dtí Iosta Áth an Ghainimh agus bhí 
na hoibreacha sibhialta agus ráillí nach mór 
críochnaithe faoi dheireadh 2008. Déanfar 
na ráillí nua diongbhála seo a choimisiúnú go 
luath i 2009 mar ullmhúchán do sheachadadh 
thramanna nua chun cur le hacmhainní na Líne 
Uaine mar atá sí agus chun diongbháilteacht a 
chinntiú do na tramanna ar an síneadh nua.  
Tosaíodh ar an infreastruchtúr sibhialta agus ráillí 
ar an gcuid idir Carraig Mhaighin agus Coill na 
Silíní déanach i 2008.

LUAS CHEANTAR NA nDUGAÍ
Críochnaíodh atreorú na bhfóntas ar Líne Luas 
Cheantar na nDugaí mí Mheán Fómhair 2008.    
Bronnadh an conradh ar thógáil dhroichead 
nua Dhuga Spencer agus an fhostáisiúin faoi 
thalamh mí Eanáir 2008.   Rinneadh dul chun cinn 
maith leis na hoibreacha le linn na bliana agus 
faoi dheireadh na bliana bhí críochnaithe leis na 
hoibreacha a ghabh le struchtúir an fhostáisiúin 
agus an droichid.   Críochnófar na hoibreacha 
bailchríche, ar a n áirítear dromchlú agus na ráillí 
láimhe sa chéad ráithe de 2009.   Bronnadh an 
conradh ar thógáil an phríomh infreastructúir 
iarnróid mí an Mhárta 2008 agus faoi dheireadh 
na bliana bhí thart faoi leath na ráillí curtha ina 
n-áit, an t-acomhal casta deilte trasna Sráid 
Amiens san áireamh.   Leanfar de na hoibreacha 
seo le linn na coda is mó de 2009.

LUAS IARTHAR NA CATHRACH
I ndiaidh thréimhse an iarratais ar ordú iarnróid 
agus na gcáipéisí a ghabh leo do Líne Luas Iarthar 
na Cathrach, bhí éisteacht bhéil ann ar 11 Márta 
2008.   Bhronn An Bord Pleanála ordú iarnróid ar 16 
Meitheamh 2008 agus tháinig sé i bhfeidhm ar 13 
Lúnasa 2008.   Fuair an RPA an cead deiridh ar Luas 
Iarthar na Cathrach ón Roinn Iompair mí Dheireadh 
Fómhair 2008.  Tá cuibhreannas d’fhorbróirí áitiúla 
freagrach as cuid shubstaintiúil de na hoibreacha 
ar an síneadh seo a sholáthar chomh maith le 
talamh a chur ar fáil agus ranníocaíocht chaipitil a 
dhéanamh i leith an tionscadail.   Chríochnaigh siad 
an idirbheartaíocht lena rogha conraitheoir déanach 
i 2008.   Chomh maith leis sin thosaigh an RPA an 
próiseas soláthair do na hoibreacha sibhialta le linn 
na tréimhse seo.  

LUAS LÁR NA CATHRACH/DHROICHEAD 
BROOME 
Rinneadh dul chun cinn maith ar líne Luas molta 
Lár na Cathrach/Dhroichead Broome le linn 2008.  
I ndiaidh cleachtadh comhairliúcháin leis an bpobal 
agus le geallsealbhóirí a thosaigh mí Mheán Fómhair, 
aontaíodh ar an gconair ba rogha don bhealach 
ó Shráid Uí Chonaill go Droichead Broome mí na 
Nollag 2008.  Ritheann an bealach a roghnaíodh 
faoi Shráid Pharnell agus Shráid Dominick go dtí an 
Chloch Leathan sula a nglacfaidh sé slí an iarnróid 
tréigthe agus aghaidh ó thuaidh air go dtí an ceann 
scríbe atá pleanáilte agus an t-iosta ag Droichead 
Broome, áit a mbeidh cómhalartú maith ar fáil le 
seirbhísí traenach na mbruachbhailte ar líne Mhaigh 
Nuad de chuid Iarnród Éireann.   

LUAS BHRÉ/AN FHASAIGH RUA 
Ag leanúint ar roghnú an bhealaigh is dealraithí 
a roghnófar do Luas Bhré/An Fhasaigh Rua mí 
Mheán Fómhair 2007, leanadh den obair i 2008 ar 
dhearadh níos mine agus ar ullmhúchán don RTT.   
Bhí idirchaidreamh substaintiúil i gceist anseo le 
geallsealbhóirí ar a n-áirítear na húdaráis áitiúla 
agus an mórphobal.  Leantar den obair seo.  

cártaí eile agus tógfar isteach sa scéim gach 
oibreoir iompair a bheidh fágtha i.e. Oibreoirí 
Príobháideacha Bus, Iarnród Éireann, maille le 
conair thrialach do sheirbhísí Bhus Éireann. 

ATHAILÍNIÚ LÍNE DHEARG LUAS

Cuireadh athailíniú Líne Dhearg Luas, mar atá 
sí, i gcrích go sásúil trí acomhal saorshreafa 
athchóirithe an M50/N7 agus osclaíodh an stad 
nua ag an mBó Dhearg mí Lúnasa 2008.  

LUAS LEAMHCÁIN
Le linn 2008 rinne an RPA dul chun cinn ar 
dhearadh Líne Luas Leamhcáin agus mí Dheireadh 
Fómhair 2008 fógraíodh an Chonair Bhealaigh is 
Dealraithí a Roghnófar.  Meastar go gcuirfidh luas 
Leamhcáin 25 milliún paisinéir le líonra Luas agus 
go bhfreastalóidh sí ar cheantair mhórdhaonra.  

TICÉADÚ COMHTHÁITE  

Lean an dul chun cinn go maith leis an Scéim 
Ticéadaithe Comhtháite (STC) agus baineadh amach 
roinnt garspriocanna suntasacha i 2008.  Bhí síniú an 
chonartha chun an chúloifig a sholáthar, a bronnadh 
ar IBM Ireland, le tacaíocht óna fochonraitheoir, 
MSI Global Services ó  Singeapór, ar an ngarsprioc 
ba thábhachtaí díobh seo.  Tá an córas a bheidh 
á sholáthar ag IBM bunaithe ar chóras EZ-Link, a 
bhfuil an-rath air i Singeapór, áit ina mbaineann 
na milliúin d’úsáideoirí iompair poiblí úsáid as cárta 
cliste chun íoc as iompar poiblí gach lá.  

Chuaigh an obair a bheidh riachtanach do gach 
oibreoir iompair chun a dtrealamh ticéadaithe a 
chur in oiriúint leis an STC ar aghaidh i 2008 mar 
a bhí beartaithe sa chlár. An túisce is a bheidh 
an ghné seo den obair dulta chun cinn a dóthain 
athróidh an bhéim go dtí céim tástála agus 
coimisiúnaithe an tionscadail.  Tá gá ag córas, dála 
an STC, a bhfuil idirphlé idir oibreoirí iomadúla agus 
cúloifig amháin i gceist leis, le hiarracht suntasach 
tástála chun sláine na scéime a chinntiú roimh 
sheoladh dó go poiblí.   

Cuirfidh an córas cárta cliste comónta ar fáil a 
stórálfaidh go leictreonach luach íoctha chun 
díol as turais.  Stórálfaidh an cárta cliste chomh 
maith go leictreonach táirgí saorcheada e.g. ticéid 
mhíosúla.   Beidh sé gasta, áisiúil agus slán.

Cuirfear an scéim i bhfeidhm céim ar chéim. 
Tosnófar le rolláil amach teoranta do chustaiméirí 
ar bhealach rialaithe ar sheirbhísí Luas agus Bus 
Áth Cliath. Ina dhiaidh sin, le linn 2010, seolfar 

GNÍOMHAIREACHT UM FHÁIL IARNRÓD
Ionad gnó Sráid Gheata na Páirce,
Sráid Gheata na Páirce,
Baile Atha Cliath 8,
Eire




